
 1

 

Созмони амният ва њамкорї бо Аврупо 
Намоянда оид ба озодии ВАО 

 
 

Конференсияи 14-уми Осиёи Марказї оид ба ВАО 
 

Аз ВАО-и анъанавї ба ВАО-и интернетї: таљрибаи пешрафта ва дурнамоињо 
 

Ашхобод, Туркманистон   
5-6 июли соли 2012 

 
ЭЪЛОМИЯ  

 
  

Конференсияи 14-уми Осиёи Марказї оид ба ВАО аз тарафи Дафтари 
Намояндаи САЊА оид ба ВАО бо кўмаки дафтарњои минтаќавии САЊА дар 
Осиёи Марказї ташкил карда шуд ва 5-6 июли соли 2012 дар ш. Ашхободи 
Туркманистон баргузор гардид.  
 
Тўли чанд соли охир Конференсияи Осиёи Марказї оид ба ВАО ба як форуми 
махсус барои муњокима намудани масъалањои марбута ба ВАО ва њамкорї 
байни рўзноманигорони кишварњои Осиёи Марказї табдил ёфтааст. Ин 
конференсия бори аввал дар Ашхобод баргузор гардид.  

 
Дар ин конференсияи дурўза зиёда аз 150 нафар рўзноманигорон, 
мутахассисон дар ВАО, кормандони њукуматї, аъзоёни парлумон, 
намояндагони љомеаи шањрвандї ва намояндагони доирањои илмї аз 
Ќазоќистон, Ќирѓизистон, Тољикистон, Туркманистон ва Ўзбекистон ширкат 
варзиданд. Инчунин, дар кори ин конференсия њамкорони мо дар њайси 
нозирон аз Афѓонистон, Армения ва Озарбойљон ширкат варзиданд.  

 
Мавзўњои асосии конференсия ин васоити ахбори иљтимої ва интернетї 
буданд. Иштирокчиёни конференсия  меъёрњои байналмиллалї ва фаъолияту 
таљрибаи миллиро дар мавриди озодии ВАО дар васоити ахбори иљтимої ва 
дар танзими пахши интернетї баррасї намуданд. Иштирокчиён инчунин 
рўйдодњои тозаро дар соњаи ВАО дар кишварњои Осиёи Мраказї мавриди 
муњокима ќарор доданд. Илова бар ин, чолишњои њуќуќї, сиёсат ва фаъолияту 
таљрибаи марбут ба васоити ахбори интернетї ва иљтимої, моделњои иќтисодї 
ва дурнамоињо барои васоити ахбори интернетї низ муњокима гардиданд.   
 

Конференсия: 
 

1. Ањамияти ба навбат, дар љойњои алоњида баргузор гардиданашро барои 
нигоњ доштани рўњияи њамкорї ва эътимод эътироф менамояд ва ба 
њукумати Туркманистон барои мењмоннавозие, ки дар сатњи баланд буд, 
изњори сипос менамояд.   

2. Иштироки намояндагони ВАО, љомеаи шањрвандї ва инчунин кормандони 
њукуматиро аз њамаи кишварњои Осиёи Марказї, ки имконият доштанд 
масъалањои муњимро дар соњаи васоити ахбори интернетї ва иљтимої дар 
сатњи минтаќавї мавриди муњокима ќарор дињанд, бо итминон пазирої 
менамояд. 

 
3. Эътироф менамояд, ки васоити ахбори интернетї ва анъанавї барои 

тањкими татбиќи ўњдадорињои мављудаи кишварњо иштирокчиёни САЊА 
дар соњаи озодии ВАО имконият фароњам меоваранд.  

 
4. Он воќеиятро, ки васоити ахбори интернетї барои пешрафти гуногунї ва 

гуногунандешї бештар имконият фароњам меоваранд, бо итминон пазирої 
менамояд. 

 
5. Манфиати аслии Интернетро, аз љумла пешравињо дар соњаи таълим, 
иќтисодиёт, муносибатњои фардї таъкид намуда, зарурияти онро њамчун 
воситаи љустуљў, истењсол, ќабул ва пањн намудани иттилоот эътироф мекунад.  
 
6. Њукуматњоро барои таъмин намудани њуќуќи асосї ба озодии баён ва 
озодии дастрасї ба иттилоот тавассути ќабули ќонунњо ва сиёсат ва 
фаъолиятњои зарурї, инчунин ба воситаи таъмин намудани назорати бетарафи 
судї ва назорати самаранок аз тарафи љомеа љињати татбиќи онњо даъват 
менамояд. 
 
7. Таъкид мекунад, ки мањдудиятњо марбут ба њуќуќи озодии баён дар 
Интернет танњо дар њолати љавобгў будан ба талаботњои њуќуќи 
байналмиллалї ва љомеаи демократї, бо риояи ќонун ва барои манфиати 
љомеа татбиќ карда мешаванд. Дастрасї ба васоити ахбори интернетї танњо бо 
ќарори судї матавонад мањдуд карда шавад. Ќарорњо оид ба бастани 
сомонањои интернетї бояд шаффоф ва боасос бошанд. Рўйхати сомонањои 
интернетии басташуда бояд интишор ва ба љомеа дастрас шавад.  
 
8. Боварї изњор менамояд, ки ќонунњои миллї ба шаффофият ва озодии 
Интернет, аз љумла васоити ахбори интернетї,  бояд мусоидат намоянд.  
 
9. Аз њукуматњо хоњиш менамояд, ки дастрасї ва истифодаи Интернет ва 
хизматњои онро, аз љумла дастрасї ва истифодаи шабакањои иљтимої ва 
васоити ахбори иљтимоиро њамчун њуќуќи башар эътироф намуда, дастрасии 
оммавии онро таъмин намоянд.  
 
10. Таќвият додани њамкорињои бисёрљонибаи њукуматњоро бо њамаи 
љонибњои алоќаманд барои барњам сохтани «таќсимоти рақамї» байни 
гурўњњои иљтимоии гуногун хоњиш менамояд ва мусоидат намудан ба омўзиши 
истифодабарии васоити муосири ахбор ва ривољу равнаќ додани дастрасии 
оммавї ба шабакаи Интернетро таъкид месозад. 
 
11. Аз ширкатњои телекоммуникатсионї хоњиш менамояд, ки бетарафии 
интернетиро њифз намуда, муносибати баробарро ба иттилооти интернетї ва 
мубодилаи он, новобаста аз намуди дастгоњ, мазмуну мундариља, муаллиф, 
сарчашма ва ё маќсад, таъмин намоянд.  
 



 3

12. Сањми фаъоли истифодабарандагонро дар ташаккули мазмуну мундариљаи 
интернетї, ки бо ин васила аз њуќуќи худ ба озодии баён истифода мекунанд, 
эътироф менамояд.  
 
13. Аз њукуматдорон хоњиш менамояд, ки ба истифода аз васоити ахбори 
иљтимої њамчун воситаи њавасмандкунї ба шаффофият ва дастрасии 
бемамониати шањрвандон ба иттилооти давлатї ва иттилооти манфиати 
иљтимої дошта мусоидат кунанд, ва инчунин ба масъулиятнокї ва њисобдињии 
кормандони давлатї таќвият бахшанд.  
 
14. Њукуматњоро ба њамкорињои наздик бо љомеаи шањрвандї ва ширкатњои 
телекоммуникатсионї бо маќсади таъмин намудани он ки Интернет њамчун 
форуми озод барои муњокимањо ва бањсњои љомеа боќї монад ва њуќуќњои 
истифодабарандагон муњофизат карда шаванд, даъват менамояд.  
 
15. Таъкид менамояд, ки барои пурра амалї гардидани њуќуќи 
истифодабарандагони Интернет, ин истифодабарандагон бояд аз дахолати 
ѓайриќонунї ба умури шахсї муњофизат карда шаванд.  
 
16. Аз њукуматдорон хоњиш менамояд, ки рўзноманигорон, инчунин 
«блоггерон» ва «хабарнигорони шањрвандї» бемамониат фаъолияти худро 
пеш баранд.  

 
* * * 

